
Krich erkldert. Ech mengen, dat sinn alles historesch
Tatsaachen. Dat muss een einfach gesinn.

A mir haten an der Téschenzdit ... Ech wéll net dee
Verglach maachen téschent dem Krich an der Ukrain
an dem Zweete Weltkrich, mee mir haten an deene
leschte Joerzéngten x Kricher, wou eng Grande puis-
sance en anert Land ugegraff huet. Zum Deel hu se
am UNO-Sécherheetsrot gelunn, fir illegal Kricher ze
féieren!

An et ass elo net esou, datt dat, wat mer elo am
Abléck erliewen, elo eng absolutt Nouveautéit an der
Geschicht war. Et ass leider guer net eng Nouveautéit!
Mir haten dar Situatioune vill. A mir brauchen net un
den Zweete Weltkrich zréckzedenken, ...

(Interruption)

... mee mir hunn an deene rezenten Joerzéngten am
Noen Osten notamment an op anere Plaze Kricher ge-
hat, déi dem internationalen Droit net standhalen. A
loosst eis dach emol probéieren, déi Diskussioun ra-
tional an net poleemesch ze féieren!

Plusieurs voix | O jo!

M. Fernand Kartheiser (ADR) | Ech mengen, da
wdre mer wierklech e Stéck virukomm.

M. Fred Keup (ADR) | Trés bien!

M. Fernand Etgen, Président | Merci, Har Kartheiser.
Den Har Kersch huet d'Wuert gefrot.

M. Dan Kersch (LSAP) | Hdr President, et deet mer
leed, mee ech refuséieren hei de Virworf vun der
Poleemik. An ech soen och nach eng Kéier ganz kloer:
Wann eis Virfaren, eis Pappen, eis Mammen, eis
Grousspappen, eis Groussmammen, déi Logik un den
Dag geluecht hatten, mat ddr Dir eis hei wéllt iwwer-
zeegen, ndmlech mat engem Hitler-Regimm wéllen
ze verhandelen, da géife mer haut alleguerten net hei
sétzen!

Une voix | Trés bien!
M. Dan Kersch (LSAP) | Méi ass dozou net ze soen.
Une voix | Absolutt!

M. Dan Kersch (LSAP) | An dat huet ndischt mat
Poleemik ze dinn, dat ass reng Tatsaach!

(Interruption)

Dass dat Iech net schmaacht, wann een Iech dat esou
seet, dat kann ech novollzéien. Mee déi Téin, déi Dir
hei bréngt, dat ass genau, awer wierklech genau déi
ndammlecht Argumentatioun wéi déi, déi de Putin an
d'Duma bréngen! Et ass genau dat! Déi de Westen
derfir verantwortlech maachen, fir dass net ka ver-
handelt ginn! Dat ass dach, dat ass dach total ver-
réckt, wat Dir hei maacht.

M. Fernand Etgen, Président | Merci, Hér Kersch.
D'Diskussioun ass elo ofgeschloss.

Mir kommen elo zur Ofstémmung iwwert de Projet
de loi 7999. Den Text steet am Document parlemen-
taire 7999°.

Vote sur I'ensemble du projet de loi 7999 et dispense
du second vote constitutionnel

D'Ofstémme fankt un. Da maache mer elo de Vote par
procuration. De Vott ass ofgeschloss.

De Projet de loi ass mat 27 Jo-Stémme bei 2 Absten-
tiounen ugeholl.

Résultat définitif aprés redressement : le projet de loi
7999 est adopté par 57 voix pour et 2 abstentions.

Ont voté oui : Mmes Diane Adehm, Nancy Arendt épouse
Kemp, MM. Emile Eicher, Félix Eischen, Paul Galles (par
Mme Nancy Arendt épouse Kemp), Léon Gloden, Jean-
Marie Halsdorf, Mme Martine Hansen, MM. Max Hengel,

Aly Kaes, Marc Lies, Georges Mischo, Mme Octavie
Modert, M. Laurent Mosar, Mme Viviane Reding (par
Mme Octavie Modert), MM. Gilles Roth, Marc Spautz,
Serge Wilmes, Claude Wiseler et Michel Wolter (par
Mme Martine Hansen) ;

MM. Guy Arendt, André Bauler, Gilles Baum, Mme Simone
Beissel, MM. Frank Colabianchi (par M. André Bauler),
Fernand Etgen, Gusty Graas, Max Hahn, Mme Carole
Hartmann, MM. Pim Knaff, Claude Lamberty et
Mme Lydie Polfer ;

Mme Simone Asselborn-Bintz, M. Dan Biancalana,
Mmes Tess Burton, Francine Closener, MM. Yves Cruchten,
Mars Di Bartolomeo, Mme Cécile Hemmen (par
Mme Simone Asselborn-Bintz), M. Dan Kersch, Mme Lydia
Mutsch (par M. Yves Cruchten) et M. Carlo Weber ;

Mme Semiray Ahmedova (par Mme Josée Lorsché),
M. Frangois Benoy, Mmes Djuna Bernard, Stéphanie
Empain, Chantal Gary, M. Marc Hansen, Mme Josée
Lorsché, M. Charles Margue et Mme Jessie Thill ;

MM. Jeff Engelen, Fernand Kartheiser, Fred Keup et Roy
Reding ;
MM. Sven Clement et Marc Goergen.

Se sont abstenues : Mmes Myriam Cecchetti et Nathalie
Oberweis.

Freet d’Chamber d'Dispens vum zweete Vote constitu-
tionnel?

(Assentiment)

Et ass also esou decidéiert.

9. 8019 - Projet de loi visant a mettre en
place un régime d'aides aux entreprises
particuliérement touchées par la hausse
des prix de I'énergie causée par l'agres-
sion de la Russie contre I'Ukraine

Deen ndchste Punkt ass de Projet de loi 8019 iwwert
d’Aféierung vun enger Rei tempordre Baihéllefen, fir
eng Partie vun den Energiekdschten ze kompenséie-
ren. De Rapporter ass den honorabelen Har Gilles
Baum an e kritt direkt d'Wuert.

Rapport de la Commission spéciale « Tripartite »

M. Gilles Baum (DP), rapporteur | Merci fir d'Wuert,
Hdr President. Dee Projet de loi, deen ech Iech virstel-
len, ass dee leschten aus enger Serie vun Texter, déi
mer an der Tripartite-Kommissioun haten. En ass e
bésse méi technesch wéi dee Projet, dee mer virdrun
haten. Ech probéieren, lech dat dann awer op eng
digeste a pedagogesch Aart a Weis ze presentéieren.

No der Aféierung vum Crédit d'impdt énergie, der
Erhéijung vun de Studentebourssen, de staatleche
Garantien, vun deene mer grad geschwat hunn, de
Subsiden op den Emissiounsquoten handelt et sech
bei désem Gesetz ém Héllefe fir Betriber mat héijen
Energiekdschten.

D'Konsequenz vum Krich an der Ukrain spiere mer
alleguer op der Pompel, beim Heizen, beim Stroum -
d'Bierger grad ewéi d'Entreprisen. D'Hausse vun den
Energieprdisser tréfft awer natierlech déi Betriber
besonnesch haart, wou d’Energie ee vun de zentrale
Késchtepunkten ass vun hirer Aktivitéit — wéi zum Bei-
spill den Transportsecteur.

Aus désem Grond gétt mat désem Projet en zditlech
begrenzten Héllefsregimm geschaaft, dee spezi-
fesch op déi Entreprisé geménzt ass, déi vill Energie
brauchen.

Deen neie Regimm beinhalt zwou verschidden Hélle-
fen.

Eischtens fir Betriber, déi eng ganz energieintensiv
Aktivitéit hunn, also vill Energie de facto verbrauchen.
Vill Energie bedeit konkreet, dass d’Energiekdschte
méi wéi 3% vum Chiffre d'affaires ausmaachen. Si
kréie gehollef, fir en Deel vun de Méikdschte beim
Gas a beim Stroum ze stemmen.

D'Héicht vun der Aide hankt vum Montant vun den
zouldssege Kaschten of, vun de Colits admissibles.
Dés ginn no follgender Formel berechent: d'Differenz
vum Prdis vun den Energieproduite wdrend engem
Mount mol den duebele Prdis vum Energieproduit
wdrend 2021, an dat multiplizéiert mat der consom-
méierter Quantitéit. Wat elo relativ komplizéiert
kléngt, kann ech méi einfach ausdrécken, namlech: Et
gi just d'Méikaschte consideréiert, déi iwwert d'Ver-
duebelung vum Prdis téschent désem an dem leschte
Joer erausginn.

De Seuil vun den Aidé variéiert dann och en fonc-
tion vun der finanzieller Situatioun vum Betrib. Am
Prinzipp ass de Seuil bei 30 % vun den zouldssege
Kdschte gedeckt a geet bis bei e maximale Montant
vun 2 Milliounen Euro pro Betrib. Allerdéngs: Déi Fir-
men, wou d'Colts admissibles op d'mannst 50 % vun
der Perte d'exploitation am Mount duerstellen a wou
d’Aide net méi héich wéi 80 % vun der Perte ass, kén-
nen eng Aide an Héicht vu 50 % vun de Co(its admis-
sibles kréien. Dat awer bis zu engem Maximalbetrag
vu 25 Milliounen Euro.

An dréttens: Wann eng Entreprise, déi elo déi just
genannt Konditiounen erféllt an doriwwer eraus an
der Annex 1 vum Encadrement temporaire vun der
Kommissioun steet, da kann d'Entreprise eng Héllef
kréie vu bis zu 70 % vun de Colts admissibles a bis
zu engem maximale Montant vu 50 Milliounen. Dés
Héllef ass speziell fir déi Firme geduecht, wou e Risiko
vun Delokaliséierung besteet; also fir ze evitéieren,
dass se hir Aktivitéiten an en anert Land verleeén.

Ech wéll och nach preziséieren - an dat ass wichteg,
an dat war och ee vun den Diskussiounspunkten an
der Kommissioun -, dass déi Aide pro Grupp op
nationalem Niveau gekuckt gétt. Dat heescht, eng
Entreprise, déi aus e puer Gesellschafte besteet, gétt
awer wéi eng ganz Entitéit behandelt. A Firmen, déi
an e puer Lanner aktiv sinn, bei deene ginn d'Gesell-
schaften ausserhalb vum Territoire vu Létzebuerg net
consideréiert.

Déi zweet Héllef betréfft d'Betriber, déi an drdi Be-
rdicher aktiv sinn: am Transportberdich, bei der
Alimentatioun a bei der Konstruktioun, well bei deene
kann et virkommen, logescherweis, dass den Diesel e
wichtege Kdschtepunkt duerstellt. Et gi bei déser Aide
Méikaschten ab 125 % vum Prdis vum Virjoer conside-
réiert.

Fir eligibel ze sinn, muss d’Entreprise eng Perte d'ex-
ploitation hu fir dee Mount, wou se d'Aide ufreet.
D'Colits admissibles mussen op d’'mannst 50 % vun
der Perte ausmaachen. An d’Aide dderf net méi wéi
80 % vun der Perte d'exploitation ausmaachen. D'Aide
entsprécht 50 % vun de Codts admissibles, bis maxi-
mal 400.000 Euro pro Betrib.

Fir eligibel ze sinn, gétt et doriwwer eraus verschidde
Bedéngungen, déi fir déi zwou Aiden déi selwecht
sinn: D'Entreprise muss den Ennverbraucher si vum
Gas, vum Stroum oder vum Diesel. Si brauch natier-
lech eng Autorisation d'établissement. A si déerf net
vun de Sanktiounen am Kader vum Ukrain-Krich be-
traff sinn.

D'Aidé gi vu Februar bis Dezember 2022 an d'De-
mande muss virum Enn des Joers eragi ginn.

Ech wéll dann och preziséieren, dass déi zwou Aiden,
ém déi et geet, cumuléiert kénne ginn. Allerdéngs

kénne se net mat der Aide pour colits non couverts
cumuléiert ginn.

De Gesamtbudget vun déser Mesure, d’Enveloppe,
déi virgesinn ass, beleeft sech op 225 Milliounen
Euro. D& Mesuré falen, wéi aner Aiden och, énnert
den Encadrement temporaire de crise vun der Euro-
pdescher Kommissioun, mat deem d’Memberstaaten
d'Méiglechkeet kréien, hire Betriber am Kader vum
Krich zaitweileg énnert d’Aerm ze graifen, iwwert dat
eraus, wat déi normal europdesch Reegelen a Saache
Staatshéllefen an normalen Zditen erlaben. D'’Kom-
missioun huet dann och schonn de Feu vert gi fir dés
Aiden.

Mir hunn hei dann och de Maximum erausgeholl,
deen den Encadrement temporaire zouléisst. Et muss
een awer soen, dass aktuell um europdeschen Niveau
nach Verhandlunge lafe, fir den europdesche Kader
unzepassen.

Voila! Fir den Detail an och fir d’Avisen, géif ech op de
schréftleche Rapport verweisen. Domat kéim ech och
schonn un d’Enn. Ech géif den Accord gi vun der DP-
Fraktioun an Iech alleguerte Merci soe fir d'Nolausch-
teren.

Plusieurs voix | Trés bien!

M. Fernand Etgen, Président | Merci dem Hdr Rap-
porter Gilles Baum.

An den éischten ageschriwwene Riedner ass den ho-
norabelen Hdr Spautz. Har Spautz, Dir hutt d'Wuert.

Discussion générale

M. Marc Spautz (CSV) | Merci, Hdr President. Fir
d'alleréischt e grousse Merci dem Rapporter fir sdi
méndlechen an och sdi schréftleche Bericht, dee ganz
an den Detail gaangen ass.

Dat hei ass jo e Projet, dee sech am Fong an dee
Projet vu virdru respektiv deejéinegen, dee mer
d'lescht Woch haten ... En ass och en Deel vum Ac-
cord vun der Tripartite vum 31. Mderz 2022. An ech
mengen, et ass och wichteg, dass mer deene Betri-
ber, déi jo hei zu Létzebuerg aktiv sinn, déi och ganz
vill Personal beschdftegen, déi Aidé ginn. Well wann
déi Betriber net méi kénne produzéieren, doduerch
dass d’Energie ze deier ginn ass fir si, kéint dat an en
anere Problem zréckfalen. Da kéint ndmlech net méi
geschafft ginn an da géife mer erém schwatze vu Cho-
mage partiel an esou weider an esou fort. Et soll een
och dee ganze Kader eng Kéier kucken, dass dat och
eng Bedeitung huet fir den Emploi, deen hei zu Létze-
buerg ass.

Wann ech et elo nach richteg a mengen Notten erém-
fonnt hunn, da schwdtze mer hei vun zwéschent 150
an 250 Betriber, déi d’'Méiglechkeet hunn, op déi Aide
kénnen zréckzegrdifen, an dass et dann e ganze Colt
waert gi vun ongeféier 225 Milliounen; deemno wi-
vill natierlech gezu gétt a wivill Leit an dér Situatioun
sinn.

Mir als CSV begréissen de Projet ausdrécklech. Mir
hunn awer ee Problem, an den Har Minister weess et:
Dat ass déi Geschicht mam Multinational, wou een do
oft Firmen huet, déi hei zu Létzebuerg aktiv sinn, och
nach an den Nopeschldnner; dass dat e Problem ass,
dee mer gesinn.

An ech mengen, Har Minister, Dir hat och deemools
gesot, Dir géift eis Bedenke verstoen, mee dat wier
awer eng Bedingung, déi vun der Europdescher
Unioun nach eng Kéier énnerstrach gi wier. Dat ass
dee Punkt, wou mer e béssen de Bauchwéi dermat
hunn. Well deemno, wou dee Betrib da grad ugesi-
delt ass a wou sdi Sétz ass a wou seng Produktiouns-
chaine ass, kann et awer do zu enger ..., ech wéll elo

net soe Concurrence déloyale, mee kann dat awer zu
Schwieregkeete féieren.

Dat ass deen eenzege Problem, dee mer domat hunn.
Fir de Rescht géife mir als CSV désem Projet eis Zou-
stémmung ginn. Villmools merci.

M. Fernand Etgen, Président | Merci villmools, Har
Spautz. An den ndchsten ageschriwwene Riedner ass
den honorabelen Har Yves Cruchten.

M. Yves Cruchten (LSAP) | Merci, Hér President.
Ech mengen, villmools merci dem Hér Baum fir sdi
Rapport. E war esou detailléiert, dass ech net méi vill
muss badiftigen, just nach den Accord ze gi vun der
LSAP.

Merci.

M. Fernand Etgen, Président | Merci, Har Cruchten.
Da wier et un der Madamm Josée Lorsché.

Mme Josée Lorsché (déi gréng) | Jo. Merci, Hdr
President. Och mir sttmmen désem Projet de loi zou.
Ech wéilt awer nach eng Kéier drun erénneren, dass
et net d’Léisung ka sinn, émmer erém Energiekasch-
ten ze subventionéieren, de Betriber ze héllefen, déi
Kédschten ze droen. Dat ass vldicht eng kuerzfristeg
Antwert op e grousse Problem, deen d'Betriber nun
emol betréfft.

Laangfristeg kann et net anescht sinn, wéi dass d'Be-
triber sech émstellen, datt se onofhdngeg ginn. An da
gi Projet-de-loie wéi désen iwwerflésseg. Dat muss
d'Zil sinn, laangfristeg. Mir hoffen, dass se motivéi-
ert sinn duerch dés Subventiounen, weiderhin an déi
Richtung ze denken an ze handelen.

Dat gesot, si mer natierlech och frou, dass Aarbechts-
plaze kénne geschiitzt ginn, doduerch, dass mer eis
Ekonomie mat Projete wéi désem stderken, nach eng
Kéier am Geescht vun der Tripartite, déi an eisen Aen
e glécklecht Enn fonnt huet, am Contraire zu aneren.

Merci.

M. Fernand Etgen, Président | Merci, Madamm
Lorsché. Da geet d'Wuert un den Har Kartheiser.

M. Fernand Kartheiser (ADR) | Jo. Villmools merci.
Och e grousse Merci un den Har Baum. En hat gesot,
e géif dat pedagogesch maachen. Dat ass em och ge-
longen. A mir wderten dat hei matstémmen.

Vldicht just zwou Bemierkungen.

Dat eent ass: Selbstverstandlech hale mer un eise
Kriticke vun de Konsequenze vun der Sanktiounspoli-
tik op eis eegen Ekonomie fest, well se einfach wouer
arichteg sinn.

An dat Zweet ass: Ech wéll wierklech eis gréng Kollee-
gen encouragéieren, awer d'Realitéit ze gesinn. Mir
haten d'leschte Kéier schonn eng Diskussioun hei an
dunn ass eis rappeléiert ginn, datt 18 % vum Stroum
géif duerch alternativ Energien da realiséiert ginn.
Wa keng Sonn schéngt, wa kee Wand bléist, dann ass
et genau 0 %.

(Interruptions)

Ass et 0 %! An ech mengen, mir mussen einfach och
déi Energiediskussioun realistesch féieren.

Mme Josée Lorsché (déi gréng) | Jo!

M. Fernand Kartheiser (ADR) | An de Realismus ass
ganz einfach esou: Alternativ Energié sinn en deie-
ren ..., kénnen och e Complement sinn zu der nor-
maler Energieproduktioun. Mee souguer bei 18 %
Stroumproduktioun aus alternativen Energien, wéll
ech eise grénge Kolleege soen, datt dann 82 % net
aus alternativen Energié kommen. A fir déi ze erset-
zen, ass net esou einfach.

Ech soen Iech Merci.

Une voix | Trés bien!

M. Fernand Etgen, Président | Merci, Har Kartheiser.
(Interruptions)

An da geet d'Wuert un d'Madamm Cecchetti.

Mme Josée Lorsché (déi gréng) | Har President?
M. Fernand Etgen, Président | D’'Madamm Lorsché.

Mme Josée Lorsché (déi gréng) | Ech wéll kuerz rea-
géieren, well mer erém genannt gi sinn. Mir sinn im-
mens frou festzestellen, dass den Har Kartheiser seng
Zuele schonn adaptéiert huet.

(Hilarité)
D'lescht Woch ware mer nach am eestellege Prozent-

berdich bei den Erneierbaren. Elo si mer schonn am
zweestellegen.

An ech wéll nach eng Kéier widderhuelen, dass mer
mat Parteie wéi der ADR net weiderkommen, onof-
hdngeg ze ginn. Mir si frou, dass d'Majoritéit hei-
bannen op dar anerer Schinn énnerwee ass an alles
mécht, fir eis vum russesche Gas onofhdngeg ze maa-
chen. Dat muss d'Zil bleiwen. A mir wderte weiderhi
schaffen, contre vents et marées vun der ADR.

Plusieurs voix | Trés bien!

M. Fernand Etgen, Président | Merci, Madamm
Lorsché.

M. Fred Keup (ADR) | D'Luuchten aus mat Iech!

M. Fernand Etgen, Président | Dann nach eng Kéier
d'Wuert kuerz zréck un den Har Kartheiser. Kuerz!

M. Fernand Kartheiser (ADR) | Jo. Mee ech si ge-
nannt ginn, Har President, an ugegraff ginn, also op
eng onméiglech Manéier.

Plusieurs voix | O!

Une voix | Si hu keng!

M. Fernand Kartheiser (ADR) | Voila.
(Brouhaha général)

Dat Eischt ass: D’lescht Woch hate mer vum Primar-
energieverbrauch geschwat. Do leie mer am ee-
stellege Prozentberdich. Déi Kéier hunn ech vun der
Stroumproduktioun geschwat. Dat ass eppes anescht!
Ech hu schonn d'lescht Woch offréiert, Iech dat eng
Kéier ze erklaren. Dat kénne mer ganz gdre maachen.
Soudatt do e ganz kloren Ennerscheed ass.

A fir déi gréng Logik: Jo, natierlech, mir hu kee Gas
hei oder op jidde Fall net vill a Westeuropa. Mir hunn
also eng Wiel: Entweeder mir gi bei d’Russen a mir
bréngen et iwwer eng Pipeline. Bis elo waren déi
gréng do ganz derfir, och an Daitschland, well se ge-
sot hunn: ,Dat huet manner CO,-Emissiounen.”

Mee Dir gitt offensichtlech an déi Richtung, datt Der
elo Gaz de schiste an den USA kaaft an eis dat wéllt
als déi besser Léisung verkafen. Als gréng Partei!
Wou ass dann do d'Logik? Dir huelt eng ekologesch
minabel Léisung a weéllt eis déi elo opdrangen. Ma
bravo!

M. Fernand Etgen, Président | Merci, Har Kartheiser.
An et ass elo un der Madamm Cecchetti.

Mme Myriam Cecchetti (déi Lénk) | Har Presi-
dent, als Alleréischt emol e grousse Merci dem Har
Baum fir sdin exzellente méndlechen a schréftleche
Rapport. Mir hunn als déi Lénk jo schonn oft gesot,
datt mir net onbedéngt e Problem domadder hunn,
den Entreprisen Aiden ze ginn, wa se onverscholt a
Schwieregkeete geroden; eebe geziilten Aiden, déi
deenen héllefen, déi tatsachlech e Problem hunn -
awer net wéi bei der Indexmanipulatioun einfach mat
der Strenz.

Mir wderten eis bei désem Projet awer trotzdeem ent-
halen aus deene selwechte Grénn, déi ech och virdru
genannt hunn, ndmlech well keng Géigeleeschtung
dobdi ass, déi vun den Entreprisen eeben eppes ver-
laangt a Saache Maintien de I'emploi.

An da si mir awer och natierlech mat deene Gréngen
d'accord, datt ee wierklech muss kucken, aus dar
Energiefal erauszekommen an een alles muss op
erneierbar Energié setzen. Well et ass net fénnef vir
zwielef, mee scho laang fénnef op zwielef. An ech
mengen, do musse mer alleguer zesummen un engem
Strang zéien.

Ech wéll awer op déser Plaz och méi eng allgemeng
Remark maachen: Mir hunn an der Covidkris uge-
faangen, Staatshéllefen un d'Betriber ze ginn; wat jo
och richteg war. Mir hu se geziilt un déi Betriber ginn,
déi se gebraucht hunn. An elo, wou d'Energieprdisser
eeben héichginn, decidéiere mer dann och, e massi-
ven Héllefsprogramm ze ginn.

Dat ass och richteg fir déi Betriber, déi se brauchen.
Awer mir riskéiere lues a lues do an e Scheema
eranzekommen, datt, allkéiers, wann d'Konjunktur
schlecht gétt, dann ,Héllef” gejaut gétt an datt mir
mussen als Steierzueler eeben agraifen, fir de Betri-
ber ze héllefen.

An zemools, well do op EU-... Dat gétt jo op EU-
Niveau eebe gereegelt. An do muss ee vigilent sinn.
Well et kann net sinn, wann d'Betriber déck Benefis-
ser maachen, datt se déi dann net op d'Sdit leeén,
mee déi vldicht mat der Strenz un hir Aktiondren aus-
deelen oder sech iwwerhaapt kee Polster verschafen,
well se jo wéssen: ,De Staat klémmt erém mat era
mat enger Héllef.” Dat ass eng Gefor, déi kéint be-
stoen; soen ech einfach elo.

Wéi gesot, mir wéerten eis bei deem heite Projet ent-
halen.

Ech wéll awer och nach eng Bemierkung maachen
zu de méttelstannege Betriber. Ech mengen, elo no-
deems datt d'Covidkris eriwwer ass, sinn e Plus vun
12 % nei Betriber, déi eng Autorisatioun gefrot hunn.
Dat heescht, et sinn 12.600 Demanden erakomm. Ech
mengen, do gesdit een awer, datt d'Leit keng Angscht
hunn, e Betrib opzemaachen an dat ass jo awer
wierklech immens positiv. An ech mengen, datt se
och gemierkt hunn, wa se wierklech Héllef brauchen,
datt de Staat och derfir do ass, fir hinnen ze héllefen.

Merci.

M. Fernand Etgen, Président | Merci, Madamm
Cecchetti. An de leschten ageschriwwene Riedner ass
den honorabelen Har Sven Clement.

M. Sven Clement (Piraten) | Jo. Merci, Har President.
Ech kann elo nach eng Kéier op alles agoen, wat d'Vir-
riedner a virun allem och de Rapporter zum Projet ge-
sot hunn. Ech erspueren Iech dat awer.

Ech kommen awer net émhin, fir eng fundamental
Remark zum Text ze maachen. Déi hunn ech virdru
scho gemaach. Dat ass déi, datt mer de Betriber
net némmen elo héllefe mussen, mat den héijen
Energiekdschten eens ze ginn, mee duerno och,
fir vun deenen héijen Energiekdschte fortzekom-
men, andeem se méi resilient ginn, andeem se méi
erneierbar Energié selwer och kénnen deelweis pro-
duzéieren.

An da vldicht eng Reaktioun op dat, wat d'Madamm
Lorsché elo grad gesot huet, datt d'Majoritéit alles
géif maachen, fir onofhdngeg ze gi vum Gas. Also
vldicht nach vum russesche Gas, well do de Risiko do
ass, datt iergendwann de Putin de Krunn zoudréit a
mer, faute de mieux, souwisou onofhdngeg dovunner
waderte ginn.

Mee ech mengen net, datt dés Regierung, oder
wann domat d'Majoritéitsparteie gemengt waren,
da mengen ech net, datt dés Regierung dat mécht.
Well ...

(Interruptions)

...iwwer 50% vun den abordabele Wunnengen
zénter 2016 si mat Gasheizunge gebaut ginn.
Staatsgebaier sinn déi lescht, si wdit hannert dem
Duerchschnétt souwuel vun den Industriegebaier
wéi vun de privaten Haushalter, wann et drém geet,
Solaranlagen op den Daach ze setzen. Ech schwdtze
guer net nach vun aneren Heizungen - och do, sechs
Gebaier vum Staat hunn eng Gasheizung kritt.

Also ech mengen, bei der Onofhdangegkeet vum rus-
sesche Gas ass, mat deene Politicken, déi do gemaach
ginn am abordabele Wunnengsbau, bei staatleche
Gebaier an der Administration des batiments publics,
nach Loft no uewen. Also alles ass et nach net.

D'Madamm Lenert, déi och heibannen ass an op hire
Projet waart, huet eng Kéier vun der Impfflicht als
,déi lescht Patroun” geschwat. Ech mengen, hei géif
et wierklech Zdit ginn, wann ee sech d'Temperaturen
ukuckt, datt mer emol eng Kéier déi lescht Patroun
géifen ziinden a wierklech all déi Heizungen, eleng
bei de staatleche Gebaier, géifen ersetzen. Da géife
mer eis wierklech onofhdngeg maache vum russe-
sche Gas.

Bon, esou kann ech just soen: Mir héllefen elo deene
Betriber, déi et néideg hunn. Mee déi lescht Patroun
hu mer definitiv nach net verschoss.

M. Fernand Etgen, Président | Merci villmools, Har
Clement.

D'Regierung huet d'Wuert, den Har Wirtschaftsminis-
ter Franz Fayot.

Prise de position du Gouvernement

M. Franz Fayot, Ministre de I'Economie | Jo, merdi,
Har President. Merci all den Deputéierte fir hir Contri-
butioun zu déser Diskussioun. An ech freeé mech och
iwwert dee breeden Zousproch an d'Zoustémmung zu
désem Projet de loi.

An ech géif och wierklech gdren der Chamber, inshe-
sonnesch de Memberen aus der Tripartiteskommis-
sioun an hirem President, e grousse Merci soen, dass
se dése Projet, gradesou wéi déi aner Projete vum
Solidaritéitspak, esou schnell an effikass behandelt
hunn, well et ass effektiv esou, dass déi Létzebuerger
Betriber op déi Aiden hei gewaart hunn.

Mat dem Vott vun désem Projet de loi komplettéiere
mer dann och déi ganz Geschierkéscht, fir op déi
lescht Kris, mat ddr mer et ze dinn hunn effektiv an
enger Rétsch vu Krisen, déi aus dem Ukrain-Krich,
wierklech och hei ze reagéieren an eeben op déi ex-
treem héich Energiepraisser och ze reagéieren.

Déi Aiden, déi mer haut hei decidéieren, héllefen,
dass déi Létzebuerger Betriber kompetitiv bleiwe par
rapport zu hirer Konkurrenz aus dem Ausland. Dat ass
engersdits dee Projet de loi iwwert den ETS-System,
dee mer virun enger Partie Deeg gestémmt hunn,
awer och de Kompensatiounsregimm vun den héije
Gas- a Stroumpréisser. Mir hunn och an désem Projet
hei e Volet dran, deen de Wueren- a Giddertrans-
port iwwert d'Strooss betréfft, d’Konstruktioun an de
Liewensméttelhandel, d’'Handwierk. Alles dat huet de
Gilles Baum gutt a komplett beschriwwen.

An ech mengen, dat ass wierklech e Pak, deen erwaart
ginn ass an dee mer elo hunn. An dat ass och gutt
esou.

Nieft désem Pak hu mer och decidéiert an der Tri-
partite, fir méi laangfristeq Aiden de Betriber

zoukommen ze loossen. Alles dat am Kader vun enger
Reformulatioun vum europdeschen Aide-d'Ftat-Re-
gimm. Dat ass wichteg fir, wéi gesot, méi onofhdngeg
ze gi par rapport zu auslanneschen Energieressour-
cen, wat jo, mengen ech - an d'Diskussioun vun de
Métte weist dat erém eng Kéier - déi grouss Erkennt-
nis ass vun der aktueller Kris.

Bei dem Wiessel an déi Dekarboniséierung wélle
mer eis Betriber begleeden. Do wélle mer se énner-
stétzen. An dofir geet et och drém, fir de Betriber
net némme mat Aiden zur Sdit ze stoen, awer och
hinnen eng gewésse Betreiung ze ginn, e gewéssene
Conseil ze ginn. Dat maache mer zum Beispill och
zesumme mat Luxinnovation, mat engem spezielle
Programm mam Numm Fit 4 Sustainability, dee mer
elo opgesat hunn. An deem Programm énnerstétzt
de Wirtschaftsministére bei engem Etat des lieux
énergétique e Betrib mat bis zu 70 % vun de Kdschte
vum Consultant, deen dat mécht. Eng maximal Aide,
déi da bei 100.000 Euro ldit.

Egal ob et eng Finanzkris ass, eng Pandemie oder
eng Energiekris, déi sech duerch dése Krich nach eng
Kéier massiv renforcéiert huet, et ass wichteg, fir den
Entreprisen an ekonomesch schwieregen Zditen eng
gewésse Planungssécherheet ze ginn an d'Leit ze
énnerstétzen.

Mee et ass nach méi wichteg, an enger Phas, wou
mer an enger Transitioun dra sinn a wou mer an
enger weltwditer Konkurrenz trotzdeem nach stinn,
fir se an dar Phas net némmen hei an Europa ze be-
halen, fir se kompetitiv ze behalen, mee fir sécher-
zestellen, dass Létzebuerger, europdesch Entreprisen
deenen héchste sozialen an energeeteschen Emwelt-
standarden entspriechen.

Dat ass den Enjeu, dee mer hunn iwwert déi ndchst
Joren. An deem wderte mer eis och ganz sécher
stellen.

Merci villmools.
Une voix | Trés bien!

M. Fernand Etgen, Président | Merci dem Har Wirt-
schaftsminister Franz Fayot. D'Diskussioun ass elo of-
geschloss.

Mir kommen elo zur Ofstémmung iwwert de Projet
de loi 8019. Den Text steet am Document parlemen-
taire 8019%

Vote sur I'ensemble du projet de loi 8019 et dispense
du second vote constitutionnel

D'Ofstémme fénkt un. Da maache mer elo de Vote par
procuration. De Vott ass ofgeschloss.

De Projet de loi 8019 ass mat 57 Jo-Stémmen, 1 Nee-
Stémm an 2 Abstentiounen ugeholl.

Résultat définitif aprés redressement : le projet de loi
8019 est adopté par 58 voix pour et 2 abstentions.

Ont voté oui : Mmes Diane Adehm, Nancy Arendt épouse
Kemp, MM. Emile Eicher, Félix Eischen, Paul Galles (par
Mme Octavie Modert), Léon Gloden, Jean-Marie Halsdorf,
Mme Martine Hansen, MM. Max Hengel, Aly Kaes, Marc
Lies, Georges Mischo, Mme Octavie Modert, M. Laurent
Mosar, Mme Viviane Reding (par M. Félix Eischen),
MM. Gilles Roth, Jean-Paul Schaaf (par Mme Nancy Arendt
épouse Kemp), Marc Spautz, Serge Wilmes, Claude Wiseler
et Michel Wolter (par Mme Martine Hansen) ;

MM. Guy Arendt, André Bauler, Gilles Baum, Mme Simone
Beissel, MM. Frank Colabianchi (par M. André Bauler),
Fernand Etgen, Gusty Graas, Max Hahn, Mme Carole
Hartmann, MM. Pim Knaff, Claude Lamberty et Mme Lydie
Polfer (par M. Max Hahn) ;

Mme Simone Asselborn-Bintz, M. Dan Biancalana,
Mmes Tess Burton, Francine Closener, MM. Yves Cruchten,

Mars Di Bartolomeo, Mme Cécile Hemmen (par M. Mars Di
Bartolomeo), M. Dan Kersch, Mme Lydia Mutsch (par
M. Yves Cruchten) et M. Carlo Weber ;

Mme Semiray Ahmedova (par Mme Josée Lorsché),
M. Frangois Benoy, Mmes Djuna Bernard, Stéphanie
Empain, Chantal Gary, M. Marc Hansen, Mme Josée
Lorsché, M. Charles Margue et Mme Jessie Thill ;

MM. Jeff Engelen, Fernand Kartheiser, Fred Keup et Roy
Reding ;
MM. Sven Clement et Marc Goergen.

Se sont abstenues : Mmes Myriam Cecchetti et Nathalie
Oberweis.

Freet d'Chamber d'Dispens vum zweete Vote constitu-
tionnel?

(Assentiment)
Et ass also esou decidéiert.

10. 7716 - Projet de loi portant création
et organisation de [’Administration
luxembourgeoise vétérinaire et alimen-
taire et portant modification :

1° de la loi modifiée du 21 novembre 1980 por-
tant organisation de la Direction de la santé ;

2° de la loi modifiée du 19 mai 1983 portant ré-
glementation de la fabrication et du commerce
des aliments des animaux ;

3° de la loi du 28 juillet 2018 instaurant un sys-
teme de controle et de sanctions relatif aux den-
rées alimentaires

Eier mer zum Projet de loi 7909 kommen, géife mer
elo nach d'Projet-de-loie 7716 a 7751 virhuelen; fir
d'éischt de Projet de loi 7716 iwwert d'Schafe vun
enger Administration luxembourgeoise vétérinaire
et alimentaire. D'Riedezdit ass nom Basismodell fest-
geluecht. An d'Wuert huet elo d'Madamm Rappor-
trice vun désem Projet de loi, d'Madamm Tess Burton.

Rapport de la Commission de I’Agriculture, de la Viti-
culture et du Développement rural

Mme Tess Burton (LSAP), rapportrice | Merci, Har
President. Léif Kolleeginnen a Kolleegen, d'Zil vum
Projet de loi, deen Dir hei virleien hutt, ass et, eng nei
Verwaltung ze schafen, déi den Numm Administra-
tion luxembourgeoise vétérinaire et alimentaire dréit,
ofgekierzt ALVA, an déi dem Landwirtschaftsminister
wdert énnerstoen. Si regruppéiert d’Aktivitéite vun
der besteeénder Veterindrverwaltung, vum Service
vun der Alimentation animale vun der ASTA, vun der
Divisioun vun der Liewensméttelsécherheet, déi haut
énnert der Direktioun vun der Santé besteet, a vun
dem Commissariat du Gouvernement a la qualité, a la
fraude et a la sécurité alimentaire, deen de Moment
dem Konsumenteschutzministere énnersteet.

D'Ilwwerwaache vun der Liewensméttelsécherheet
ass eng ganz komplex Aufgab, déi immens wichteg
ass fir d'éffentlech Gesondheet. Well mir an der EU e
fraie Marché hunn, ass et och logesch, dass all Pro-
dukter, déi op désem Marché sinn, deene selwechte
Qualitéitsnormen énnerleien an dass iwwerall déi sel-
wecht Kontrolle gemaach ginn. E groussen Deel vun
deenen entspriechende Virschréfte baséiert deemno
op EU-Reglementer, déi direkt applikabel sinn an déi
also net an nationaalt Recht mussen émgesat ginn.
Allerdéngs sinn d’EU-Memberstaaten an der Flicht,
hire gesetzleche Kader esou unzepassen, dass dés Re-
glementer an der Praxis och korrekt ugewannt ginn,
an dat op eng méiglechst effizient an transparent
Aart a Weis. Dést Zil soll mat deem neie Gesetz hei
erreecht ginn.

Op EU-Niveau huet d'Legislatioun, wat d'Liewensmét-
telsécherheet ugeet, staark evoluéiert. Eng Rei grouss
Liewensméttelskandaler an de leschte Joerzéngten
hunn dditlech gemaach, wat d’Konsequenze sinn,
wann d'Liewensméttelkontrolle versoen. Sou kénne
bei engem eenzelne Problem Dausende vu Leit krank
ginn an Dosende stierwen. Och fir d'Déiere kann dat
verheerend Konsequenzen hunn. Déi meescht vun eis
hu bestémmt nach déi schrecklech Biller an Erénne-
rung, wéi wéinst dem BSE-Skandal Millioune Ranner
a Schof geschluecht a vernicht gi sinn. Vill Baueren
hunn hir Existenz verluer, vun der Verschwendung vu
Liewensméttel an dem wirtschaftleche Schued insge-
samt guer net ze schwatzen.

Donieft hu sech d’Erwaardunge vun de Konsumenten
am Laf vun der Zdit verdnnert. Si interesséiere sech
émmer méi fir d’Produktiounsmethoden. D'Verbesse-
rung vun de Bedéngungen, énnert deenen d'Déiere
gehale ginn, spillen dobdi eng grouss Roll. De Ver-
loscht vun der Biodiversitéit an de Klimawandel sinn
Aspekter, déi och beriicksichtegt ginn, wann et ém
d'Virschréfte geet, wéi d'Liewensméttel produzéiert
ginn. Resuméiert ass dat an der ,Farm-to-Fork"-Stra-
tegie vun der EU, an déi sech d'Liewensméttelkontrol-
len areien.

Hér President, d’Konsequenz dovun ass e staark
harmoniséierte Kader, deen EU-wdit géllt an deen
all Schrétt an der Produktiounsketten aschléisst.
Zanter dem 14. Dezember 2019 ass d’EU-Reglement
2017/625 a Kraaft, dat de Kader setzt. Mat deem
Projet de loi, dee mir haut stémmen, wélle mer derfir
suergen, dass all dés Bestémmungen optimal kénnen
agehale ginn.

Haut ass et jo esou, dass fir déi verschidde Missiou-
nen, déi an deem Berdich ze erfélle sinn, verschidde
Ministéren, Verwaltungen a Servicer zoustdnneg sinn.
Och wann all Eenzelnen an deene Berdicher eng gutt
Aarbecht leescht, esou mécht dés Opdeelung d'Saach
net onbedéngt méi einfach. Och vusdite vun deenen,
déi kontrolléiert ginn, besteet scho laang de Wonsch,
dass d'Kontrollen harmoniséiert an d'administrativ
Virgdng vereinfacht ginn.

An deem Sénn haten de Gesondheetsministére an de
Landwirtschaftsministére schonn 2015 en Audit an
Optrag ginn, deen zur Konklusioun komm ass, dass
méi effizient geschafft kéint ginn, wann all d'Aufga-
ben an enger eenzeger Verwaltung zesummegefiitigt
géife ginn.

D'Regierung huet an enger éischter Etapp dorop
reagéiert, andeems d'Personal aus deene betraffene
Servicer 2018 an engem Gebai zu Stroossen zesum-
mekomm ass. 2019 gouf téschent dem Landwirt-
schaftsministére an dem Konsumenteschutzministére
eng Konventioun énnerschriwwen, déi eng Rei Syner-
gien a Kdschtenaspuerungen erméiglecht huet.

Den 19. November 2020 huet de Landwirtschafts-
minister dése Projet de loi deposéiert, fir all d’Kom-
petenze vun de Verwaltungen an de Servicer, déi
ech virdrun opgezielt hunn, an der Administration
luxembourgeoise vétérinaire et alimentaire ze re-
gruppéieren an dem Landwirtschaftsministére ze én-
nerstellen. Dés nei Verwaltung wdert zoustdnneg si fir
d'Emsetzung vum EU-Reglement 2017/625 zu Létze-
buerg. D'Gesetz reegelt d'Missiounen an d'Organisa-
tioun vun der ALVA an enthdlt eng Rei Dispositiounen
zum Personal.

D'Gesetz vum 21. November 1980 iwwert d'Orga-
nisatioun vun der Santésdirektioun, d'Gesetz vum
19. Mee 1983, dat d’Fudderméttel betréfft, an d'Ge-
setz vum 28. Juli 2018 iwwert d’Liewensméttelkon-
trolle ginn entspriechend modifizéiert. D’'Gesetz
vum 28. Dezember 1992, dat d'Twwerwaachung vu

fleeschveraarbechtenden Etablissementer betréfft,
gétt mat deem heite Gesetz ofgeschaaft.

Har President, et koumen eng ganz Rei Avisen eran:
vum Staatsrot, dem Collége vétérinaire an de Beruffs-
kummeren. Grondsatzlech gouf de Projet vun alle
Sdite begréisst. An et gétt e Konsens, dass eng nei Ad-
ministratioun, déi déi zesummebréngt, déi zesumme
gehéieren, eng gutt Saach war. Et gétt allgemeng
erwaart, dass méi kohdrent an effizient ka geschafft
ginn, dass manner administrativen Opwand muss be-
driwwe ginn an no bausse besser verstdndlech gétt,
wie woufir zoustdnneg ass.

Do dernieft gouf et awer och eng Rei Remarken
a Kriticken, opgrond vun deenen d’Agrarkommis-
sioun Amendementer proposéiert huet. Zu engem
groussen Deel goung et dobdi ém Prezisioune fir
sécherzestellen, dass all d'Missioune vun deenen ak-
tuelle Servicer weiderhi kénnen erféllt ginn an dass
all d’Personal iwwerholl gétt, ouni dass sech eppes
un hire Karridren dnnert. Wat d'Direktiounsposten
ugeet, esou hat de College vétérinaire insistéiert,
dass mindestens ee vun dése Poste mat engem Mé-
decin vétérinaire géif besat ginn. Dat steet esou net
ausdrécklech am Gesetz, mee de Minister huet eis an
der leschter Kommissiounssétzung nach eng Kéier
bestdtegt, dass deem Profill Rechnung gedroe gétt,
wann d'Posten ausgeschriwwe ginn.

D'Landwirtschaftskummer huet op e puer Punkte
verwisen, déi och mat deem neie Gesetz nach net
ganz harmoniséiert sinn. Dozou muss ee soen, dass
mat deem Gesetz, wat mer haut stémmen, e grousse
Schratt no vir gemaach gétt, mee dass de Prozess, fir
Synergien ze sichen, wou et méiglech ass, a fir d'Pro-
zeduren ze vereenheetlechen domat net ofgeschloss
ass.

Voila! Ech wdr domat schonn um Enn vu mengem
Rapport an ech géif domadder och den Accord vu
menger Fraktioun ginn a soen Iech Merci fir d'No-
lauschteren.

M. Fernand Etgen, Président | Merci der Madamm
Rapportrice Tess Burton.

Den éischten ageschriwwene Riedner ass déi honora-
bel Madamm Octavie Modert. Madamm Modert, Dir
hutt d’'Wuert.

Discussion générale

Mme Octavie Modert (CSV) | Merci, Har President.
Léif Kolleeginnen a Kolleegen, ech wéll ufdnken do-
mat, der Rapportrice, dem Tess Burton, Merci ze soe
fir sdi schréftlechen a fir sdi méndleche Rapport. Well
dat Gesetz hei ass awer e wichtege Momentum an
der Organisatioun vun der Liewensméttelsécherheet
an hire Kontrollen. An d'CSV stémmt dat mat.

Et ass eng Verbesserung och fir d'’Zesummenaarbecht
vun den eenzelnen zoustdnnege Verwaltungen a Ser-
vicer. Mee et muss een awer och ervirstrdichen an
énnerstrdichen, datt dat bis elo och émmer gutt ge-
klappt huet. Souwuel d'Zesummenaarbecht wéi d'Ko-
ordinéierung kéinte scho bal net méi exemplaresch
gewiescht sinn, souguer wa méi wéi eng Verwaltung
an ee Ministere zoustdnneg ware bis elo. D'Ménschen
hu sech gutt verstanen an am Interessi vun der Saach
zesummegeschafft.

An datt d'Qualitéit vun den Analysen a vun deene
Kontrollen och nach émmer unerkannterweis héich
war an nach émmer ass, dat huet och 2016 en exter-
nen Audit festgestallt, deen och d'Rapporterin Tess
Burton ernimmt huet. Den Audit huet och gesot, et
wadr trotzdeem besser, et géif zesummegeluecht ginn.
Mee den Audit huet kloer énnerstrach gehat, datt bis
dohinner émmer an och bis elo d'Qualitéit vun de
Kontrollen a vun den Analyse ganz gutt a ganz héich
war.



